
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাঙ্গলার জমিদার।
১১


আত্মীয়, বন্ধু ও মুরুব্বী এবং আদর্শ মানিয়া লইয়া, সমাজের বর্তমান অবস্থার যথাযথ স্বরূপ আলোচনা করিবার প্রয়াস পাইয়াছি। কৃতকার্য্য হইতে পারিয়াছি বলিয়া বিশ্বাস করিতে পারিতেছি না, তবে সাধ্যমত চেষ্টার ত্রুটী করি নাই; শ্লাঘাকে দূরে রাখিয়া সাহস পূর্ববক এ কথা অবশ্য বলিব। জমিদার মহোদয়গণ, যদি বর্ণিত প্রসঙ্গকে কেবল সাম্প্রদায়িক সমালোচনা বলিয়া গ্রহণ করিয়া লেখককে দোষী সাব্যস্থ করিয়া বিরুদ্ধভাব পোষণ করেন, তাহা হইলে এ দীনের প্রতি নিতান্ত অবিচার করা হইবে। পুস্তকখানি আদ্যোপান্ত পাঠ করিলেই বুঝিতে পারা যাইবে যে, ইহা কোন প্রকারেই সমালোচনা নহে,—তবে সাম্প্রদায়িক আলোচনা বটে।

 অযথা ব্যয়াধিক্য, অন্য প্রকাঃ আয়ের উপায় উদ্ভাবনে নিশ্চেষ্টতা, ক্রম বিভাগ এবং উপযুক্ত পর্যবেক্ষণের অভাবে জমিদারী ষ্টেটগুলির যে কি ভীষণ অবস্থা উপস্থিত হইয়াছে, তাহা ধীর স্থির ভাবে চিন্তা করিয়া না দেখিলে বুঝিতে পারা যাইবে না। বর্তমান অবস্থায় জমিদারগণের আপন আপন অবস্থা চিন্তা করিয়া দেখিবার সময় খুব কম হইয়া পড়িয়াছে; আড়ম্বর, বিলাসস্পৃহা, অলসতা এবং বিবিধ ব্যসন সম্মুখে অগ্রবর্ত্তী হইয়া তাঁহাদিগকে কর্ত্তব্য বিমুখ করিয়া রাখিয়াছে। পূর্ব্বকালের ন্যায় এখন জমিদারদিগের হিতৈষা বন্ধু, কর্ত্তব্য পরায়ণ কর্মচারী ও শুভানুধ্যায়ী ব্যাক্তির যথেষ্ট অভাব পরিলক্ষিত হইতেছে। বর্ত্তমান সময়ে ষ্টেট সংশ্লিষ্ট ব্যক্তিবর্গের স্বার্থ,

		 এই পাতা শেষ সম্পাদিত হয়েছে ১৫:২৩টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

